
MODIL 4 – Patnè, Don ak anpwen nan kès ble 

Anplis de kès vèt ak kès wouj la ki gen aktivite lajan k ap antre-soti, nou gen kès 

ble a ke nou konnen ki fè relasyon ant mityèl la ak patnè l yo ki gen aktivite 

lajan tou. Sa vle di si gen yon antite ki ap prete mityèl la kòb oubyen fè l yon 

don se nan kès ble a lap pase.  

Nan modil sa nap montre kòman kreye yon patnè sou musomobil, pase ekriti 

pou yon don, prê, rambouseman prê ak rapò sou tout aktivite yo.  

 

1- Kòman kreye yon patnè e wè lis patnè yo 

 

Pou w kreye yon nouvo patnè ou ap klike sou meni Kès vèt la epi w ap 

klike sou Patnè oubyen Finansè, w ap tonbe sou paj sa : 

 

 
 

Li gen 2 pati, patnè yo ak nouvo patnè. Nan pati patnè yo, w ap wè lis 

tout patnè ki déjà enskri sou mityèl ou a. Ou ka klike sou wè pou w gen 

plis enfòmasyon sou yon patnè a.  

 



 
 

La ou ka modifye enfòmasyon sou patnè a epi ajoute yon logo pou patnè 

a tou.  

 

Nan pati Nouvo patnè a se la pou ou klike pou ou anrejistre yon nouvo 

patnè. 

 

 
 

W ap antre tout enfòmasyon sou patnè a epi w ap klike sou bouton 

Anregistre a. Apresa w ap wè patnè ou fenk antre a parèt nan lis patnè 

yo. 

 

 

 

 



2- Kòman pase yon don  

 

Pou w pase yon don ke yon patnè fè ak mityèl la, w ap ale sou meni kès 

Ble a epi w ap klike sou sou-meni Donasyon an, w ap tonbe sou paj sa : 

 

 
 

Sou-meni Donasyon an gen 3 pati, Donasyon ki gen lis don ke yo fè 

mityèl la deja. Se sa n ap gade nan imaj anlè a.  

 

Apresa pati Nouvo Don an ki se yon fòmilè pou w ranpli yon nouvo Don 

ki parèt konsa : 

 

 
 

Lè w fin ranpli nouvo don an ou ka klike sou bouton Anrejistre a, lè sa 

don ou fenk antre a ap parèt nan lis Don yo.  

 



Ou ka klike nan lis don yo sou ti bouton Wè a pou w ka wè plis 

enfòmasyon sou yon don, w ap tombe sou paj sa. 

 

 
 

Ou ka ajoute kèk dokiman pwèv sou don an, kòm kopi kontra ke mityèl la 

siyen ak patnè a, kopi chèk oubyen resi, donk tout dokiman ki gen rapò 

ak Don an. Paj sa ka konstitiye yon achiv pou chak grenn don. Dokiman 

sa yo ka nan fòma Imaj oubyen PDF. 

 

Lè w ajoute yon piyès, dokiman, chak dokiman yo parèt anba a, nan 

menm paj sa, ou ka klike sou dokiman an pou w visyalize l sou yon gran 

fòma. 

 

 
 

 

 

 

 

 



3- Enfòmasyon sou prê ke yon patnè ka fè mityèl la 

 

Jan nou te di anvan an gen patnè ki prete mityèl la kòb, dè fwa ak enterè 

de lòt fwa san enterè. Musomobil pèmèt nou pase prê sa yo nan kès ble 

a. Pou w ale nan pati prê a w ap klike sou meni Kès Ble a epi sou Prê. W 

ap rive sou paj sa : 

 

 
 

Prê a gen 3 pati : yon pati gen lis prê mityel la fè déjà, ki nan imaj anlè a, 

pati nouvo prê ki pèmèt ke ou antre yon nouvo prê. 

 

 
 

La w ap antre tout enfòmasyon sou prê a epi w ap klike sou bouton 

Anrejistre a. Pati sa gen yon bèl fonksyonalite ladan ki pèmèt ke yon fwa 

ou mete montan prê a, dat la, dire a, ak to enterè a, tout lot enfòmasyon 

sou prê a ap kalkile otomatikman pou ou.  

 

 

 



Yon fwa ou fin klike sou bouton Anrejistre a, prê ou fenk antre a ap parèt 

na lis prê yo, lè sa ou ka klike sou bouton wè a pou w ka wè tout 

enfòmasyon sou prê a. 

 

 

 

Ou ka nan pati sa ajoute yon pyès jwent, ki ka yon fichiye PDF 

oubyen yon maj, (Chèk, Kontra, Resi, Fakti etc …). L ap parèt anba a 

epi ou ka klike sou nenpot kilès pou w ka li enfòsyon ki nan fichiye 

yo.  

 

 
 

Gen 3 gwo bouton a dwa ki se : Ranbousman, Fòm prê, ak dat limit. 

 

 

 

 

 



Klike sou bouton Rambousman pou ou fè yon ranbousman sou prê a 

 
 

Nan pati sa w ap antre tout enfòmasyon sou ranbouseman an, konsa tou 

ou ka ajoute yon piyè jwent tou. Epi klike sou bouton Anrejistre a. 

Rambouseman ou ap ajoute, epi lap diminye sou montan ou te dwe 

patnè a. Konsa tou Kès ble w la ap diminye paske gen yon lajan ki soti 

ladan l pou al jwenn patnè a.  

 

Gen bouton Fòm prê a lè w klike sou li, li afiche paj sa ki bay tout 

enfòmasyon sou evolisyon prê a. 

 

 
 

 

 

 

 

 

 



4- Pati rapò sou prê kès ble 

 

Pati rapò a pèmèt ou fè de rapò nan yon tranch dat sou prê yo. 

 

 
 

 

Meni kès ble a gen anpil fonksyonalite ke nou pa antre an detay ladan 

yo, men ki trè enpòtan. Se pandan w ap itilize zouti a w ap dekouvri yo 

de tanzantan. 

 

Mèsi paske ou chwazi musomobil pou jere mityèl ou a  

  


